Тема: Өфө – баш ҡалам.
Һан ( ябай һәм ҡушма һандар)
Маҡсат:1) Өфө ҡалаһының  иҫтәлекле урындары менән таныштырыу, яңы мәғлүмәт туплау , һөйләү телмәрен үҫтереү;

2) Ябай һәм ҡушма һандар  темаһын нығытыу;
3) тыуған илебеҙгә, баш ҡалабыҙға һөйөү,  ғорурлыҡ тойғоһон тәрбиәләү.
Йыһазландырыу:мультимедиа проекторы, кроссворд, слайдтар.  
Дәрес барышы.
1.Ойоштороу мәле. Һаумыһығыҙ, уҡыусылар. Хәйерле көн! Кәйефтәрегеҙ нисек?

Кәйефтәр тағы ла яҡшыраҡ булһын өсөн бер- беребеҙгә ҡарап йылмаяйыҡ, эстән генә дәрестең уңышлы, файҙалы булыуын теләйек.

Уҡыу ситуацияһы тыуҙырыу, маҡсаттарҙы билдәләү.
Ә хәҙер таҡтаға ҡарайыҡ. Уҡыусылар, нисек уйлайһығыҙ, был автобус ҡайҙа китеп бара икән? Быны белер өсөн, әйҙәгеҙ, ребусты сисәйек. Автобус ҡайҙа китте? (Өфөгә). Дөрөҫ, тимәк, дәресебеҙҙең темаһы “Өфө – баш ҡалам”. Беҙ ҙә шул автобусҡа ултырып, Өфө буйлап сәйәхәт итеп киләйек әле. Беҙ ошо сәйәхәт барышында ниндәй маҡсаттарға ирешербеҙ, тип уйлайһығыҙ? (Өфө тураһында күберәк мәғлүмәт алырға, ..., ..., ...). Ребус .
 Ребуста беҙ нимәләр осраттыҡ? (Һандар)
Бөгөн беҙ һеҙҙең  менән ябай һәм ҡушма һандар темаһын да үтәсәкбеҙ.
Дәрестә шәп итеп эшләү, яҡшы яуап биреү өсөн телдәребеҙ яҡшы эшләргә тейеш. Шуның өсөн баш ҡалабыҙ Өфө урынлашҡан тыуған республикабыҙ тураһында шиғырҙы уҡып алайыҡ.

2.Артикуляцион күнегеү.
Өфө бейек тау башында
Бейек уның йорттары
Бейектәргә әйҙәп тора
Яҡты уның йорттары

Башҡортостандың баш ҡалаһы ниндәй? (Өфө). Өфөлә нисә район? (7) Нисәнсе йылда барлыҡҡа килгән? (1574)  Үҙегеҙ уҡыған класс тураһында һөйләгеҙ әле?  ( Лиана әйтә)  Был һандар барыһы ла ябаймы? Юк.   Ни өсөн? (балалар аңлата) Шулай итеп беҙ бөгөн һандар тураһында ла  Өфө ҡалаһы тураһын да ла һөйләшәсәкбеҙ. Сәйәхәтте башлайбыҙ!

дәфтәрҙә бөгөнгө датаны, класс эше, матур, дөрөҫ итеп яҙып ҡуяйыҡ.
-Бик яҡшы.Афарин балалар. Әйҙәгеҙ ултырҙыҡ автобусҡа киттек.
 Салауат Юлаев һәйкәле туҡталышы.


–Беренсе туҡталыштың исеме нисек була ?(С.Юлаев һәйкәле).
-С.Юлаев кем ул?(С.Юлаев – башҡорт халҡының милли геройы)
-Һеҙ үҙегеҙ С. Юлаев һәйкәле тураһында нимә беләһегеҙ.
Салауат Юлаев һәйкәле – илебеҙҙәге иң ҙур атлы скульптура. Ул бронзалаштырылған суйындан ҡойолған. Һәйкәлдең авторы – скульптор Сосланбәк Дафаевич Тавасиев.
С.Юлаев үҙе лә шағир булған.Һеҙ башҡорт теле дәрестәрендә уның шиғырҙарын уҡығанығыҙ бар. 
- Уҡыусылар әйҙәгеҙ икенсе туҡталышҡа барып еткәнсе йомаҡ сисеп алайыҡ (загадки)           Ҡалаһы бар- халҡы юҡ,
                    Диңгеҙе бар – һыуы юҡ(карта)
Ҡат –ҡат ҡатлама, аҡылың булһа, ташлама.
(КИТАП)
Конгресс холл туҡталышы.
Торатау конгресс-холы, быға тиклем Башҡортостан Республикаһының Конгресс-холы тип атала, объекттың төҙөлөш барышындағы атамаһы — «Халыҡтар дуҫлығы йорто»— Өфөнөң үҙәгендәге, Ағиҙел ярындағы иҫтәлекле урын. Архитекторҙары: Киоказу Араи һәм Ришат Муллагилдин . Конгресс хол янында йә иһә үҙендә булғанығыҙ бармы?
Эш дәфтәрендә эшләйбеҙ. 38 – се бит.2-се күнегеү.
  Мәжит Ғафури исемендәге Башҡорт дәүләт академия драма театры туҡталышы.

 Мәжит Ғафури исемендәге Башҡорт дәүләт академия драма театры тарихы 1919 йылдан, элек Башҡортостандың баш ҡалаһы булған, Стәрлетамаҡ ҡалаһында башлана. Хәҙер ул республиканың беренсе театры статусына эйә, башҡорт милли сәнғәтенен һаҡлаусы һәм дауам итеүсе булып тора. Быуат буйы тиерлек Башҡорт академия театры тыныслыҡ, яҡшылыҡ һәм һөйөү идеалына хеҙмәт итә, халыҡ мәҙәниәтен, туған телде, милли традицияларҙы һаҡлай. Шулай ул халыҡты берҙәмләштерә, милли рухты нығыта һәм һаҡлай.
Һүҙлек эше:  һәйкәл- памятник
Баш ҡала- столица
Милли геройы- национальный герой
Ҡуйыла - ставятся
Быуат –век
Халыҡ- народ

Автобус та ултырып арып киткәнһегеҙҙер ,әйҙәгеҙ төшөп ял итеп алайыҡ.
Ял минуты.
Баш ҡалабыҙ Өфөгө Ба- ра-йыҡ!
Өфөлә өйҙәр бейек О-шо-лай!
Ҡыҙҙар матур бейейҙәр О-шо-лай!
Малайҙар көслө батыр О-шо-лай!
Бигерәк күңелле беҙгә О-шо-ла

Ләлә тюльпан мәсете туҡталышы.
Ләлә-Тюльпан — Өфө ҡалаһында урынлашҡан ислам мәҙәни-белем биреү үҙәге. 1998 йылдың 7 апрелендә асылған
Мәсеттә 300 кешелек ғибәҙәт ҡылыу залы, 200 кешелек балкон, 100 шәкерт өсөн уҡыу бүлмәләре, 60 урынлыҡ дөйөмятаҡ, ашхана һәм конференц-зал бар. Барлығы, мәсет 1000 мәхәллә кешеһенә иҫәпләнгән. Манара бейеклеге 53 м.  Рәсәйҙә 3-сө урында тора.
Таҡтаға яҙам: ябай һан                  ҡушма һан
   3,7                                                     1998,300,60,1000,57,62

 Еңеү паркы туҡталышы.
Еңеү паркы   Өфө ҡалаһының төньяҡ өлөшөндә (Черниковка районы) урынлашҡан, 1941—1945 йылдарҙағы Бөйөк Ватан һуғышында Еңеү мемориаль комплексы. 1947 йылда асыла. 1980 йылға тиклем «Нефтсе» паркы тип атала. Уның биләмәһендә күп төрлө каруселдәр, балалар майҙансығы һәм күҙәтеү тәгәрмәсе урынлашҡан була.
Парк Орджоникидзе районында Ағиҙел йылғаһы ярында урынлашҡан. Көньяҡтан «Ләлә-Тюльпан» мәсете биләмәһенә терәлеп тора, төньяҡтан «Нефтсе» стадионы менән сиктәш.
Төрөмдәрҙә эш.нөктәләр урынына хәрефтәр ҡуйығыҙ
Ете ҡыҙ фонтаны туҡталышы
«Ете ҡыҙ» фонтаны — башҡорт халыҡ легендаһына нигеҙләнеп эшләнгән фонтан. Диаметры — 18 метр. Авторы — Башҡортостан Республикаһының атҡаҙанған рәссамы, Башҡортостан Республикаһының Салауат Юлаев исемендәге дәүләт премияһы лауреаты скульптор Хәниф Хәбибрахманов
Бер-береһенә оҡшаған ете ҡыҙҙы ҡаҙаҡ далаларына урлап алып киткәс, улар табандарын ярып ҡыл һалыныуға ҡарамаҫтан, ҡасып, тыуған яҡтарына юллана. Арттарынан ҡыуа төшкәс, ҡыҙҙар тотҡонлоҡтан үлемде өҫтән күреп, күлгә ташлана. Уларҙың фажиғәле вафатынан һуң күктә ете йондоҙ — Етегән ҡабына. Башҡорт халыҡ йыры "Ете ҡыҙ" нигеҙендә лә ошо легенда ята.

(Дуҫлыҡ монументы туҡталышы. 
Башҡортостанда ниндәй милләт кешеләре йәшәй?
Ә һеҙҙең класығыҙҙа кемдәр уҡый?
Эйе, уҡыусылар беҙҙең Башҡортостаныбыҙ төрлө милләткә бай төбәк.Унда башҡорттар ҙа, татарҙар ҙа,рустар ҙа, мариҙар ҙа, удмурттар ҙа йәшәйҙәр һәм беҙ һеҙҙең менән бер ғаилә булып, дуҫлыҡтың ҡәҙерен белеп, ауыр саҡтарҙа бер – беребеҙгә ярҙам итеп,шатлыҡ һәм ҡайғы – хәсрәттәрҙе уртаҡлашып бергә дуҫ - татыу йәшәргә тейешбеҙ. Дуҫлыҡ монументы ниндәй урамда урынлашҡан?
 (З. Вәлиди урамында.)
 Тест.
1. Өфө ҡалаһы ниндәй йылға буйында урынлашҡан ?
а) Ағиҙел б) Дим в) Һаҡмар
2. Өфө ҡалаһына нисәнсе йылда нигеҙ һалынған?
1)1557 2) 1773 3)1574
  3.Салауат Юлаев һәйкәленең авторы кем?
А) С.Тавасиев
Б) М.Байбурин
В) Г.Гаврилов
  4. Дуҫлыҡ монументы ниндәй урамда урынлашҡан?
А) Ферин урамында Б) Айский урамында В) З. Вәлиди урамында.


Афарин, балалар.Уҡыусылар, бөгөнгө сәйәхәтебеҙ тамам.Ул һеҙгә оҡшанымы? ҠАЙҘАРҘА БУЛДЫҠ,нимәләр белдек?

Баһалау.
Өй эше. Өфө тураһында прект эшләргә.







